
 SEQ CHAPTER \h \r 1Voorbeelddokument 2:
MEMORANDUM VAN OOREENKOMS

AANGEGAAN TUSSEN

DIE NEDERDUITSE GEREFORMEERDE GEMEENTE POTCHEFSTROOM-NOORD
(hierna genoem die Werkgewer

en hierin verteenwoordig deur:

Die Lede van die Diensverhoudingekommissie (DVK) soos

aangestel deur die Kerkraad van die

NG Gemeente Potchefstroom-Noord)

en
Volle name en van:
...............................................................................................................

(hierna die Werknemer of die Predikant genoem)

SA Identiteitsnommer:  
............................................................................................................

Pos waarin aangestel:
PREDIKANT MET OPDRAG SENDING IN PORTUGAL
Aanstellingsdatum: 
...............................................................................................................

1.
INLEIDING
1.1
Die Nederduitse Gereformeerde  Gemeente Potchefstroom-Noord onderskryf die volgende: die Bybel as die heilige en onfeilbare Woord van God, die Belydenisskrifte wat die NG Kerk bely, die Artikels, Bepalings en Reglemente van die Kerkorde van die NG Kerk, asook die besluite van die Algemene Sinode en van die Sinode van Wes-Transvaal .

1.2.
Die Predikant verklaar dat hy 'n gelegitimeerde leraar van die NG Kerk is, wat die huidige legitimasieverklaring van die NG Kerk onderteken het, en wat nie deur enige ander ooreenkomste, teenstrydige oortuigings of beperkings daarvan weerhou word om sy diens as Predikant volgens hierdie ooreenkoms te lewer nie.

1.3.
In gevolge  huidige verwikkelinge in die Arbeidsregtelike veld, voorskrifte soos vervat in die Wet op Arbeidsverhoudinge (Wet 66 van 1995) en die Wet op Basiese Diensvoorwaardes (Wet 75 van 1997), Arbeidshofbeslissings, asook besluite en riglyne van die Algemene Sinode, kom die partye soos volg ooreen:

2.
AARD EN DOEL VAN HIERDIE OOREENKOMS
2.1
Die Gemeente Potchefstroom-Noord tree as stuurgemeente op vir die Predikant, ds Hermanus Taute, vir gesekondeerde diens aan die Igreja Reformada em Portugal (hierná die IRP genoem) - met die doel om deur sendingwerk en gemeentelike bediening as Predikant daardie geloofsgemeenskap op te bou en te help vermenigvuldig. Dit beteken dat die Gemeente Potchefstroom-Noord  as Werkgewer  in ‘n besondere diensverhouding met die Predikant as Werknemer te staan kom. Alhoewel die Predikant sy werk meesal elders - en per ooreenkoms onder die toesig en beheer van die IRP in Portugal - sal verrig,  doen dit nie afbreuk aan die feit dat die Predikant in ‘n primêre diensverhouding met die kerkraad en Gemeente van Potchefstroom-Noord staan nie.

2.2
Alhoewel die NG Gemeente Potchefstroom-Noord slegs vir ‘n deel van die vergoeding van die Predikant verantwoordelikheid aanvaar - en die Predikant se sendingwerk in Portugal volgens die Reglement vir die Sending/Getuienis van die NG Kerk (pt 2.1.8) as “geloofsending” bedryf sal word - sal die diensverhouding tussen hierdie Gemeente en die Predikant as volwaardige diensverhouding binne die voorskrifte en riglyne van die Suid-Afrikaanse wetgewing hanteer word.

3.
VERANTWOORDELIKHEDE VAN DIE WERKGEWER
3.1
Die Gemeente onderneem om ooreenkomstig die Reglement vir die Sending/Getuienis van die NG Kerk (pt 2.5.3.2) vir die volle pensioenaandeel (op die 125%-vlak) van die Gemeente en die Predikant by die Sinodale Pensioenfonds in te staan as enigste finansiële verpligting ten opsigte van hierdie pos.

3.2
Die Gemeente onderneem voorts om die Predikant as volwaardige leraar van die Gemeente te beskou en hom as sendeling van die Gemeente na Portugal te sekondeer vir diens in samewerking met en onder die toesig van die IRP in Portugal. Vir hierdie doel word ‘n spesifieke sekonderingsooreenkoms met die Sinodale Kommissie en die ontvangende instansie van die IRP op skrif gestel en onderteken.

3.3
Verder onderneem die Gemeente om met sorg om te sien na die Predikant se kinders wat in die gemeente agterbly wanneer hulle ouers in Portugal diens doen - en om hulle veral ten tye van nood of krisis daadwerklik by te staan.

3.4
Die Gemeente onderneem ook om ‘n trustfonds ten bate van die Predikant en sy diens in Portugal te stig en te administreer. Uit hierdie fonds sal volgens ooreenkoms maandeliks vasgestelde bedrae aan die Predikant en die kerk in Portugal oorbetaal word ten bate van die lewensonderhoud en die diensprojekte van die Predikant. Suid-Afrikaanse donateurs en borggemeentes se bydraes sal via hierdie trustrekening gekanaliseer word en ‘n debietorderstelsel sal op koste van hierdie trustrekening bedryf word.

3.5
Die Gemeente onderneem om die werk van die Predikant as sendeling in Portugal so wyd as moontlik in Suid-Afrika bekend te stel met die doel om meerdere betrokkenheid en ondersteuning uit ander oorde vir die werk te probeer bekom. Praktiese hulp sal ook verleen word met die verdere ontwikkeling van die Predikant se ondersteuningsbasis wanneer hy tydens besoeke aan Suid-Afrika steunbasisontwikkeling kom doen.

3.6
Die Gemeente stel die Predikant vry om die res van die fondse wat nodig is vir sy lewensonderhoud en sendingwerk in Portugal self te genereer deur borge en donateurs daarvoor te vind. Dit sal egter nodig wees dat alle fondse wat só bekom word, stiptelik aan die kerkraad verklaar sal word en dat dit alles via die Gemeente se Portugal Sending Trustrekening in die Predikant en sy sendingwerk se belang gekanaliseer sal word.

3.7
Die Gemeente onderneem om aan die Predikant tydens sy besoeke aan Suid-Afrika geskikte geleentheid te bied om aan lidmate van die Gemeente terugvoering te gee oor die vordering wat met die sendingwerk in Portugal gemaak word. 

3.8
Die Predikant sal ook tydens sy besoeke aan Suid-Afrika vir vier (4) weke per jaar geleentheid kry om normale ampswerk - soos met die ander leraars ooreengekom - in die gemeente te verrig, sodat die lidmate geleentheid kry om hom werklik as volwaardige leraar van die gemeente te leer ken. Hierdie vier (4) weke moet oorvleuel met die twee (2) weke per jaar wat vir steunbasisontwikkeling opsy gesit word.

4.
VERANTWOORDELIKHEDE VAN DIE WERKNEMER (PREDIKANT)
4.1 
Die Predikant onderneem om die primêre funksies van 'n predikant - soos omskryf in Artikel 9 van die Kerkorde (2004) van die NG Kerk - getrou te vervul. 

4.2
Verder onderneem hy om hom by die spesifieke pligte te hou - soos dit in 'n afsonderlike pligstaat vervat word. Hierdie pligstaat word as bylae hierby aangeheg. Dit word ook  kontraktueel met die IRP in Portugal ooreengekom.

4.3
Die Predikant onderneem om elke jaar in Januarie ‘n samevattende verslag van sy ampswerk in Portugal aan die kerkraad van die Gemeente te laat toekom, tesame met kommentaar en besluite van die IRP daaroor.

4.4
Die Predikant onderneem ook om die Gemeente deurlopend van nuus en inligting te voorsien ten einde voortgaande belangstelling en voorbidding onder lidmate daarmee te bevorder. Hy lewer ook normale ampsdiens aan die gemeente soos in 3.8 hierbo aangedui, ten einde lidmate geleentheid te gee om hom te ervaar as volwaardige leraar van die gemeente. Hierdie diens sal egter nie inbreuk maak op sy amptelike verlof nie.

4.5
Die Predikant onderneem om geen beduidende koerswysigings in sy bediening in Portugal aan te bring sonder dat hy vóóraf met sy Werkgewer sowel as met die IRP in Portugal daaroor ‘n duidelike ooreenkoms bereik het nie.

4.6
Die Predikant neem verantwoordelikheid daarvoor om die fondse wat vir die res van sy lewensonderhoud (behalwe sy pensioen) en vir die bedieningskostes verbonde aan sy werk in Portugal benodig word, te vind deur donateurs en borggemeentes wat maandeliks en jaarliks tot die Portugal Sending Trustrekening bydra. Hy word hierin bygestaan deur die Getuieniskommissie van die Gemeente.

5.
DIENSBESONDERHEDE VAN DIE PREDIKANT
5.1
INDIENSNEMINGSGRONDSLAG

 
Die Predikant is ‘n voltydse Werknemer vir gesekondeerde diens aan die IRP in Portugal.

5.2 WERKURE

5.2.1
Vanweë die aard van die Predikant se beroep is die vasstelling van vaste diensure nie moontlik nie. Van die Predikant sal verwag word om nie minder nie as 45 ure per week werksaam te wees op die basis van fleksietyd. Aangesien oortyd-vergoeding nie betaal word nie, kan sulke oortyd die volgende dag of week afgeneem word.

5.2.2
Die werkure sal insluit, maar nie beperk wees nie, tot:

*1. die waarneem van preekbeurte op Sondae, geestelike herdenkingsdae en/of -feesdae, asook die nodige voorbereiding daarvoor.

*2. berading en ander pastorale funksies gedurende normale kantoorure of na-ure soos nodig.

5.2.3
Die werkure van die Predikant sal grotendeels bepaal word deur:

*1. noodsaaklike indiwiduele gevalle, byvoorbeeld persoonlike of gesinskrisisse in die IRP-gemeentes.

*2. ander dringende situasies in gemeente-verband wat die aandag van 'n leraar verg.

*3. vergaderings en funksies van die kerkraad en/of enige van die kommissies, asook byeenkomste of funksies van die kerk in breër verband.

5.2.4
Preekbeurte sal waargeneem word volgens die rooster, soos onderling deur die predikante van die gemeentes jaarliks ooreengekom en vasgestel. Dit sluit in preekbeurte op Sondae, godsdienstige vakansiedae, feestelike geleenthede, en ander gemeentelike byeenkomste (bv. Pinkster, Week van Gebed, ens).

5.2.5
Alle gevalle wat na-ure dringende aandag benodig, bv. krisisgevalle,

5.2.6
Die Predikant sal sy program só inrig dat hy een dag per week nie met ampswerk gemoeid is nie. Hy sal ook een naweek per kwartaal, vanaf Vrydag 12:00 tot Maandagaand 18:00 vrygestel word van alle gemeentelike verpligtinge. Hierdie afnaweke sal vóóraf in die jaarlikse diensrooster vir die Predikant vasgestel - en aan die gemeente bekend gemaak word.

5.3
DIENSVOORDELE EN DIENSVOORWAARDES

Die Predikant se aanstelling is onderworpe aan die Artikels, Bepalinge en Reglemente van die Kerkorde van die NG Kerk, die toepaslike Suid-Afrikaanse wetgewing, asook die Personeelbeleid en Algemene Diensvoorwaardes van die Gemeente. Die volgende spesifieke bepalings ten opsigte van die Predikant word vervolgens omskryf.

5.3.1
Datum van diensaanvaarding
Die Predikant word in ‘n permanente hoedanigheid in diens gestel vanaf die datum van ondertekening van hierdie ooreenkoms op:

 ......................................................................

5.3.2
Basiese salaris
*1. Die vergoedingspakket van die Predikant word gebaseer op die riglyne wat die Algemene Sinode voorsien. Salarisuitbetalings word gedoen uit die Portugal Sending Trustrekening van die Gemeente ten bate van die Predikant en die sendingwerk in Portugal en sal daarom onderhewig wees aan die beskikbaarheid van fondse in dié rekening.

*2. Die Werkgewer sal jaarliks op 1 Maart (aan die begin van die kerk se finansiële jaar) die vergoedingsbedrag volgens die riglyne van die Sinode en die omstandighede van die Gemeente in oorleg met die Predikant hersien. Die vergoedingsbedrag word in twaalf gelyke maandelikse paaiemente uitbetaal op  voorwaarde dat daar genoegsame fondse in die Gemeente se Portugal Sending Trustrekening is.

*3. Die maandelikse salaris (en toelaes) word indien nodig via die kerkkantoor van die Sinode van Wes-Transvaal aan die Predikant oorbetaal deur die Gemeente se kerkkantoor vanuit die betrokke Portugal Sending Trustrekening. 

*4. Tekorte in die Portugal Sending Trustrekening wat uitbetaling van die volle bedrag aan lewensonderhoud aan die Predikant verhinder, word noukeurig aangeteken en aangesuiwer indien voldoende fondse later beskikbaar mag raak. Hierdie reëling kan egter nie deur die Predikant as grond vir ‘n finansiële eis teen die Gemeente gebruik word nie, aangesien sy aanstelling berus op die voorwaarde dat hy self voldoende borge en donateurs vir sy werk sal vind.

5.3.3
Betaaldatum
*1. In die lig van die feit dat die Predikant sowel in Suid-Afrika as in Portugal belange (verpligtinge) sal hê, word daar reeds op die 20ste dag van elke maand uitbetalings deur die kerkkantoor van die Gemeente uit die Portugal Sending Trustrekening ten gunste van die Predikant gedoen - volgens ‘n skriftelike ooreenkoms tussen die Predikant en die kerkkantoor van die Gemeente. Dié deel van sy vergoeding wat in Suid-Afrika benodig word, word in sy persoonlike bankrekening hier inbetaal. Dié deel wat hy in Portugal sal benodig, word indien nodig via die kerkkantoor van die Sinode van Wes-Transvaal na sy bankrekening daar oorgeplaas - ook op die 20ste dag van elke maand..

*2. Wanneer die 20ste dag van die maand op 'n naweekdag of openbare vakansiedag val, word die werknemer se salaris betaal op die dag wat dié dag/dae vóórafgaan.

5.3.4
Verhogings
*1. Die kerkraad ken salarisverhogings aan sy leraars toe volgens die gereelde riglyne van die Algemene Sinode se Kommissie vir Fondse (AFK).

*2. Indien die Gemeente se finansiële posisie om een of ander rede drasties verswak, kan met wedersydse instemming 'n tydelike moratorium op salarisverhogings geplaas word - totdat die Gemeente se finansiële posisie weer verbeter het. Hierdie reël geld egter nie die verhoging in pensioenfondsbydraes, wat op deur die Sinodale Pensioenfonds bepaal word,  nie.

*3. Aangesien die Predikant self vir die werwing van voldoende fondse vir sy lewensonderhoud, toelaes en werksaamhede in Portugal verantwoordelik is, sal die ontvang van salarisverhogings afhang van die beskikbaarheid van fondse in die Portugal Sending Trustrekening van die Gemeente.
5.3.5
Dertiende tjek
*1. Die Predikant ontvang elke jaar 'n dertiende tjek gelykstaande aan een maand se brutosalaris (uitsluitende die motortoelae en behuisingsvoordeel) as vakansiebonus. Dié tjek word aan hom uitbetaal soos neergelê in die Personeelbeleid van die Gemeente.

*2. 'n Pro rata betaling betreffende die dertiende tjek geld ten opsigte van tydperke minder as twaalf (12) maande diens gelewer, gebaseer op die aantal voltooide maande diens (bv by die aanvang van diens en beëindiging van diens).

5.3.6
Pensioenfonds
*1. Lidmaatskap van die Predikante Pensioenfonds van die NG Kerk is verpligtend, en die bydrae van die Predikant as Werknemer sowel as die bydrae van die Werkgewer  word deur die Gemeente maandeliks betaal op die 125% vlak.

*2. Hierdie pensioenfondsbydrae  maak tans die volle finansiële verantwoordelikheid van die Gemeente teenoor die Predikant uit en word vir belastingdoeleindes in berekening gebring.

5.3.7.
Mediesefonds
*1. Lidmaatskap van die fonds/e waarmee die Sinode 'n ooreenkoms aangegaan het, is verpligtend. Dit sal dekking verskaf aan die kinders van die Predikant en aan die leraarspaar self wanneer hulle in Suid-Afrika op besoek is. Sowel die Werkgewer as die Werknemer se aandeel aan die bedrag vir hierdie versekering word uit die Portugal Sending Trustrekening betaal, maar die predikant se deel word verdiskonteer op dieselfde basis as dié van die ander leraars van die Gemeente.

*2. Die Predikant moet - indien nodig - uit inkomende fondse in die Portugal Sending Trustrekening addisioneel hiertoe ook in Portugal vir mediese versekering voorsiening maak. Dit word in oorleg met die IRP in Portugal en die Gemeente se kerkkantoor gedoen. (Vind uit of mediese rekeninge  wat kontant in Portugal betaal is deur die Predikant nie dalk deur  die Kerk se mediesefonds aan hom terugbetaal sal word nie!)
*3. Aangesien die beskikbare fondse in die Portugal Sending Trustrekening vir die Predikant se lewensonderhoud nie gewaarborg is nie, moet die bydraes tot mediese versekering voorrang geniet bo ander maandelikse uitgawes aan lewensonderhoud, reistoelae, behuisingstoelae en bedieningskoste.

5.3.8
Aftrekkings
*1. Alle aftrekkings - deur wetgewing voorgeskryf - word volgens statutêre bepalings gedoen. Dit behels hoofsaaklik die volgende:

*1.1
LBS: (Kontroleer met SARS oor personeel wat buitelands werk).

*1.2
Pensioenfonds : Word ten volle deur die Gemeente betaal, maar die Predikant se aandeel word verdiskonteer soos vir die ander leraars van die Gemeente.

*1.3 
Mediesefonds : 100% van die maandelikse bydrae kom uit die Portugal Sending Trustrekening, maar die Predikant se aandeel word verdiskonteer soos vir die ander Predikante van die Gemeente.

*1.4
Werkloosheidsversekering: Teen voorgeskrewe skale,  mits dit van toepassing is op personeel wat die grootste deel van die jaar in die buiteland werk. (100% kom uit die Portugal Sending Trustrekening, maar 50% word as die Predikant se bydrae bereken.)

*1.5 
Ander bedrae: Slegs wanneer skriftelik daartoe gemagtig deur die Werknemer.

*2.
Alle aftrekkings sal gereflekteer word op die salarisstrokie van die Werknemer aan die einde van elke maand.

5.3.9
Telefoonvoordele
*1.
‘n Vaste telefoontoelae van R ................  (wat jaarliks deur die kerkraad in oorleg met die Predikant hersien word) word maandeliks aan die Predikant uitbetaal uit die Portugal Sending Trustrekening.

*2.
Die aanvanklike installeringskoste van ‘n telefoon in Portugal word eenmalig uit die Portugal Sending Trustrekening betaal.

*3.
Die Predikant is self verantwoordelik vir betaling van addisionele bedrae (waarmee die toelae oorskry word) soos aangedui op sy maandelikse telefoonrekening. Hierdie addisionele bedrae word beskou as koste van die private gebruik van die telefoon deur die Predikant.

*4.
Hierdie telefoontoelae word nie gereken as deel van die vergoedingspakket nie, aangesien dit geag word betaling te wees van amptelike oproepe, vir doeleindes van die leraar se werk. Uitbetaling hiervan is onderhewig aan die beskikbaarheid van fondse in die Portugal Sending Trustrekening en resorteer onder bedieningskostes.

5.3.10
Motorvoordele
*1.
Daar word van die Predikant verwag om voorsiening te maak vir sy eie geskikte vervoermiddele. 'n Vervoertoelae volgens die riglyne van die Algemene Sinode se Kommissie vir Fondse (AKF) word maandeliks aan hom uitbetaal uit die Portugal Sending Trustrekening in soverre as wat fondse in die rekening beskikbaar is.

*2.
Hierdie vervoertoelae word in oorleg met die Predikant hersien in ooreenstemming met die Algemene Sinode se Kommissie vir Fondse (AKF) se gereelde riglyne hieroor. Die eise van die werksomstandighede in Portugal sal in ag geneem word.

*3.
Addisioneel tot bogenoemde vervoertoelae word ooreengekom dat die koste van retoer-lugvaartkaartjies tussen Portugal en Suid-Afrika vir die Predikant en sy eggenote en vir elke ongetroude en nie-werkende kind van die egpaar een maal per jaar uit die Portugal Sending Trustrekening betaal sal word, mits besprekings ten minste 6 weke vóóraf gedoen word en daar beskikbare fondse in die trustrekening is.

*4.
Onkostes aangegaan tydens steunbasisontwikkeling in Suid-Afrika sal slegs uit die Portugal Sending Trustrekening verhaal kan word indien daar bewys kan word dat die totale opgeloopte reiskostes die normale reistoelae per jaar oorskry en daar fondse daarvoor beskikbaar is. 

*5.
Donasies aan die Predikant (vir reiskoste en ander uitgawes) deur gemeentes wat besoek word, moet dadelik aan die administreerder van die Portugal Sending Trustrekening verklaar word.

5.3.11
Behuising
*1.
‘n Basiese behuisingstoelae word maandeliks uit die Portugal Sending Trustrekening aan die Predikant betaal volgens die riglyne van die Algemene Sinode se Kommissie vir Fondse (AFK). Hierdie toelae sluit ook ‘n bedrag vir water, elektrisiteit en munisipale dienste in. 

*2.
‘n Addisionele behuisingstoelae gelykstaande aan die een hierbo genoem word maandeliks uit die Portugal Sending Trustrekening  aan die Predikant betaal aangesien hy huishoudings in Suid-Afrika sowel as in Portugal moet onderhou.

*3.
Die uitbetaling van albei hierdie toelaes is onderhewig aan die beskikbaarheid van fondse in die Portugal Sending Trustrekening van die Gemeente.

6.
VERLOF
Daar sal streng volgens die Kerkorde van die NG Kerk (2004) se Reglement vir die Verlof van Predikante en Sinodale Amptenare (Reglement 22) opgetree word ten opsigte van die volgende:

6.1
JAARLIKSE VERLOF

6.1.1
Die verlof van die Predikant word bereken vanaf sy aanstellingsdatum by die Gemeente Potchefstroom-Noord. Verlof wat moontlik opgehoop was by 'n vorige gemeente (werkgewer) kan nie oorgedra word na hierdie Gemeente nie - en verlof wat by hierdie Gemeente ophoop, kan nie na ‘n volgende gemeente oorgedra word nie.

6.1.2
Daar moet ten minste  sewe  (7)  kalenderdae voor die kerkraadsvergadering wat die beplande jaarlikse verlof voorafgaan, skriftelik aansoek gedoen word vir die toestaan van die verlof by die Diensverhoudingekommissie (DVK) van die Kerkraad. Die aansoek moet op die voorgeskrewe verlofvorm van die Werkgewer ingedien word, en die datums waarop die Werknemer van voorneme is om verlof te neem, moet daarop vermeld word.

6.1.3
Die aansoek word dan deur die Diensverhoudingekommissie (DVK) oorweeg en indien goedgekeur, aan die Kerkraad voorgelê vir kennisname tydens 'n kerkraadsvergadering, voordat die Werknemer met verlof kan vertrek.

6.1.4
Verlof wat sal saamval met 'n kennisgewingtydperk by diensbeëindiging, sal nie toegestaan word nie.

6.1.5
Verlof waarop die Werknemer geregtig is, maar nie benut is nie, sal by diensbeëindiging aan die Werknemer volgens die Verlofreglement (Reglement 22) hanteer word.

6.1.6
Die Werknemer sal eers op vakansieverlof geregtig wees ná voltooiing van ses (6) maande diens by die huidige Werkgewer.

6.1.7
Die Werkgewer behou die reg voor, om wanneer omstandighede dit regverdig, 'n aansoek om verlof van die Werknemer af te keur.

6.2 
SIEKTEVERLOF

6.2.1 
Die Predikant sal geregtig wees op siekteverlof volgens die riglyne vervat in Reglement 22 van die Kerkorde (2004).

6.2.2
Siekteverlof word toegestaan met volle vergoeding en toelaes.

6.2.3
Die Werknemer is geregtig op siekteverlof soos volg:

*1. Tydens die eerste ses (6) maande van die dienstermyn (bereken vanaf die aanstellingsdatum): drie (3) dae siekteverlof  vir elke ses-en-twintig (26) dae gewerk.

*2. Daarna: eenhonderd-en-twintig (120) dae in die loop van 'n drie jaar siklus.

*3. Enige afwesigheid meer as die aantal beskikbare dae verlof geakkumuleer, sal ook as onbetaalde verlof beskou en afgehandel word.

*4. Indien die Werknemer vir meer as twee (2) dae nie beskikbaar is vir diens of afwesig is van diens weens enige mediese rede, moet hy die Werkgewer van 'n aanvaarbare, regsgeldige mediese sertifikaat voorsien, uitgereik deur 'n geregistreerde mediese praktisyn. Die mediese sertifikaat moet betyds by die kerkkantoor ingedien word, of aan die Saakgelastigde besorg word, binne drie (3) kalenderdae nadat die Werknemer die mediese praktisyn die eerste keer besoek het.

*5. Versuim om hieraan te voldoen, kan daartoe lei dat die afwesigheid as onbetaalde verlof beskou en hanteer sal word.

*6. Periodieke afwesigheid sonder die indiening van 'n mediese sertifikaat, mag nie tien (10) dae in totaal oorskry binne verloop van 'n bepaalde siekteverlofsiklus nie. Daarna sal die verpligte indiening van 'n mediese sertifikaat soos hierbo gemeld, na elke afwesigheid vereis word vir doeleindes van die toestaan van siekteverlof. Waar die werknemer in gebreke bly om hierdie bepaling na te kom, sal die tydperke van afwesigheid eweneens as onbetaalde verlof  behandel word.

*7. Die mediese sertifikaat moet die volgende inligting bevat:

- 
Die datum uitgereik deur die mediese praktisyn.

- 
Die datum waarop die Werknemer deur die mediese praktisyn ondersoek was.

- 
Die tydperk nodig vir die Werknemer om te herstel.

- 
Die datum waarop die Werknemer sy normale pligte sal kan hervat.

(Die mediese sertifikaat moet uitgereik word in leesbare handskrif, verkieslik drukskrif)

*8. Die Werknemer moet die Werkgewer deur middel van die Saakgelastigde op die eerste dag van afwesigheid in kennis stel of laat in kennis stel van siekte of ongesteldheid as gevolg waarvan hy nie vir diens kan rapporteer nie. Indien nie moontlik vir die Werknemer nie, dan so gou as moontlik sonder enige onnodige vertraging.

*9. Opgehoopte, ongebruikte siekteverlof verval aan die einde van die drie jaar verlofsiklus.

6.3
LANGVERLOF

6.3.1
Langverlof  kan aan die Predikant toegestaan  word volgens die riglyne soos gestel in die Reglement vir die Verlof van Predikante en Sinodale Amptenare volgens die Kerkorde (2004).

6.3.2
Hierdie verlof is egter ook onderhewig aan die bepalings, voorwaardes en prosedures van die Werkgewer soos van toepassing op normale vakansieverlof - en uitgespel in die Personeelbeleid van die Gemeente.

6.4
STUDIEVERLOF

Studieverlof kan toegestaan word volgens die bepalings soos vervat in die Reglement van die Kerkorde (2004) ten opsigte van die Verlof van Predikante en Sinodale Amptenare (Reglement 22). 

6.5
KRAAMVERLOF

Hierdie soort verlof is slegs van toepassing wanneer die Predikant ‘n getroude vrou is. Daar word streng volgens die Reglement vir die Verlof vir Predikante en Sinodale Amptenare (Reglement 22) van die Kerkorde (2004) gehandel.

6.6
OPENBARE VAKANSIEDAE

6.6.1
Die Werknemer is geregtig op alle statutêre openbare vakansiedae waartydens daar nie normaalweg kerkdienste gehou word nie.

6.6.2
Uit die aard van sy werk, sal die Werknemer nie geregtig wees op oortydvergoeding wanneer hy wel dienste moet lewer op 'n openbare vakansiedag, wat normaalweg 'n erkende kerklik- godsdienstige gedenkdag is vir die Nederduitse Gereformeerde Kerk nie, bv Versoeningsdag, Kersfees, Goeie Vrydag, ens.

6.6.3
Tydens die Werknemer se dienslewering in Portugal sal hy kerklike diens lewer in ooreenstemming met die kerklike kalender van die IRP.

6.7
VERLOF VIR GESINSVERANTWOORDELIKHEID

6.7.1
Na voltooiing van vier (4) maande diens, sal die Werknemer geregtig wees op drie (3) dae betaalde Verlof vir Gesinsverantwoordelikheid per jaar.

6.7.2
Hierdie verlof sal toegestaan word slegs onder die volgende omstandighede:

*1. By die geboorte van die Werknemer se kind.

*2. By die afsterwe van 'n ouer, skoonouer, grootouer, kind, kleinkind, broer, suster of gade.

*3. Wanneer die Werknemer se kind ernstig siek is.

*4. Ander buitengewone omstandighede waarop die Werkgewer eensydig mag besluit.

6.7.3
Die Werkgewer kan bewyse vereis vir die rede waarvoor Verlof vir Gesinsverantwoordelikheid benodig word. Indien geen bevredigende bewys gelewer kan word nie, sal die afwesigheid as vakansieverlof behandel word.

6.7.4
Verlof vir Gesinsverantwoordelikheid wat opgehoop het en nie geneem is gedurende die jaarlikse verlofsiklus nie, verval aan die einde van daardie verlofsiklus.

6.8
AFWESIGHEID UIT PORTUGAL

6.8.1
Die reistyd wat benodig word om direk na en vanaf Portugal te reis tydens verlof of besoeke aan Suid-Afrika, word nie as deel van die verlof van die Predikant beskou nie.

6.8.2
Benewens bg tye van verlof wanneer die Predikant nie in Portugal aan diens hoef te wees nie, kan die Gemeente van hom verwag om nog 4 weke lank per jaar normale ampsdiens aan die Gemeente te lewer, ten einde die lidmate van die Gemeente aan hom blootstelling te gee en hom as volwaardige leraar van die Gemeente te leer ken. Tydens hierdie periode behoort hy ten minste veertien (14) dae vir steunbasisontwikkeling in Suid-Afrika te benut.

6.8.3
Alle periodes van verlof en afwesigheid uit Portugal moet in oorleg met sowel die Kerkraad van die Gemeente Potchefstroom-Noord en die IRP in Portugal gereël word.

6.8.4
Die Gemeente Potchefstroom-Noord behou as Werkgewer die reg om die Predikant te enige tyd wanneer dit as noodsaaklik beskou word tydelik uit Portugal na Suid-Afrika terug te roep.

7.
ANDER BEPALINGS EN VOORWAARDES
7.1
PRIVAATWERK

7.1.1
Die sendingwerk van die Predikant in Portugal is voltydse werk en daarom mag hy nie enige ander werk doen of ondernemings bedryf wat inbreuk sal maak op sy dienswerk nie.

7.1.2
Privaatwerk mag slegs gedoen word nadat die IRP in Portugal en die Kerkraad van die Gemeente Potchefstroom-Noord skriftelik daartoe goedkeuring verleen het.

7.2
GESONDHEID

7.2.1
Daar word van die Werknemer verwag om 'n gesonde lewensstyl te handhaaf ten einde in staat te wees om sy gewone dienste teen 'n aanvaarbare standaard te kan lewer.

7.2.2
Die Werknemer stem in om wanneer ookal van hom verwag, homself aan 'n mediese ondersoek te onderwerp deur 'n geregistreerde mediese praktisyn deur die Werkgewer aangewys, op die Werkgewer se koste. Hierdie bepaling sal geld in omstandighede waar die Werknemer vermoed word nie in staat te wees om sy normale pligte volgens die verwagte standaard van die Werkgewer uit te voer nie; ongeag of dit tydelik of permanent van aard is.

7.2.3
Hierdie bepaling sluit ook omstandighede in waar die Werknemer vermoed word enige ernstige aansteeklike siekte onder lede te hê, wat tot nadeel van die Gemeente of sy werkkring kan strek.

7.2.4
Indien die Werknemer homself beseer terwyl hy aan diens is, moet hy dit onmiddellik of so spoedig moontlik aan die Werkgewer rapporteer in terme van die Wet op Beroepsgesondheid en Veiligheid (Wet 85 van 1993) Artikel 14(E). Versuim om hieraan te voldoen kan daartoe lei dat sodanige besering/s nie deur die Vergoedingskommissaris dekking geniet nie. (Kontroleer of hierdie dekking  in Portugal geld - of voorsien ander dekking).
7.3
BEDANKING/KENNISGEWING VAN DIENSBEËINDIGING

7.3.1
Die Kerkorde (2004) se Artikel 12 met die besluite by Artikel 12 is hier van toepassing.

7.3.2
Die Predikant moet toesien dat voldoende reëlings getref word vir die ordelike oorhandiging van verantwoordelikhede wanneer hy sy pos in Portugal sou ontruim.

7.4
STAKINGS EN WEGBLY-AKSIES

7.4.1
Enige onwettige (onbeskermde) staking of wegbly-aksie (“stay away”) sal ingevolge die Dissiplinêre Kode en Prosedure van die Werkgewer en ander toepaslike wetgewing hanteer word, en indien skuldig bevind, kan die Werknemer summier afgedank (ontslaan) word.

7.4.2
Indien die Werknemer nie ontslaan word nie, sal die beginsel van GEEN WERK - GEEN BETALING steeds geld.

7.5
DIENSVERLATING

7.5.1
Indien die Werknemer vir 'n aaneenlopende tydperk langer as sewe (7) werksdae versuim om vir diens aan te meld, sal hy geag word die diens van die Werkgewer permanent te verlaat het, mits dit in lyn is met heersende Suid-Afrikaanse wetgewing.

7.5.2
Die Werkgewer sal daarop geregtig wees om te aanvaar dat die Werknemer nie van voomeme is om terug te keer en sy diens te hervat nie. In só 'n geval sal die Werkgewer geregtig wees daarop om hierdie Memorandum van Ooreenkoms eensydig te beëindig, met onmiddellike effek, indien dit in lyn is met heersende Suid-Afrikaanse wetgewing

7.6
GRIEWEPROSEDURES EN OPLOSSING VAN  DISPUTE

Griewe en dispute tussen Werkgewer en Werknemer word volgens die voorgeskrewe  prosedures in die Kerkorde (2004) hanteer.

7.7
KERKLIKE OPSIG EN TUG

7.7.1
Artikel 58 tot en met Artikel 66 van die Kerkorde (2004) is hier van toepassing.

7.7.2
Vir periodes van gesekondeerde dienslewering onder toesig en beheer van die IRP in Portugal sal die Kerkorde van die IRP van toepassing wees. Enige tughandelinge wat deur die IRP voorgestel word, sal eers met die stuurgemeente (Potchefstroom-Noord) uitgeklaar moet word.

7.8
VERLIES VAN BEVOEGDHEID

7.8.1
Ingevolge die bepalings van par 5 van Reglement 3 van die Kerkorde (2004), wat handel oor die Reëling van die Bevoegdheid van Predikante en Proponente, hou 'n persoon op om predikant te wees onder sekere omstandighede.

7.8.2
Hierdie omstandighede kan insluit skuldigbevinding aan ergerlike of  tugwaardige sondes, asook tugoptrede teen die Predikant na aanleiding van wangedrag, wanneer die Algemene Sinode die leraar se Akte van Legitimasie nietig verklaar, ná 'n deeglike ondersoek en aanbeveling van die Kerkraad.

7.8.3
Oortredings wat deur die Predikant in Portugal begaan is, kan eventueel daartoe lei dat sy bevoegdheid as Predikant verloor word en dat ontslag uit diens plaasvind.

7.9
APPÉLPROSEDURE

7.9.1
'n Werknemer wie in terme van die Dissiplinêre Prosedure van die Werkgewer (Personeelbeleid) skuldig bevind is aan wangedrag, kan teen die skuldigbevinding, tugmaatreël of sanksie wat opgelê is, appél aanteken deur die Werkgewer dienooreenkomstig in kennis te stel. Dit geld ook vir enige ander formele optrede of prosedure deur die Werkgewer ingestel teen die Werknemer, waarvolgens die Werknemer se regte op enige wyse ingrypend geraak word.

7.9.2
Die riglyne vir aanteken van appél soos vervat in Artikel 65 van die Kerkorde (2004) behoort gevolg te word deur die Werknemer in gevalle waar daar ingevolge die Dissiplinêre Prosedure (Personeelbeleid) teen hom opgetree was.

7.10
SKORSING OF STUITING

7.10.1
Skorsing of stuiting in die diens kan deur die Werkgewer oorweeg word in gevalle waar die Werknemer verdink word van ernstige wangedrag of van 'n beweerde ernstige kriminele oortreding, volgens Artikel 64 van die Kerkorde (2004).

7.10.2
Skorsing van die Werknemer sal, wanneer nodig, hanteer word volgens die riglyne neergelê deur die Algemene Sinode in die Kerkorde (2004), Artikel 58 tot 66.

7.11
AFTREDE

Die Werknemer kan by bereiking van die ouderdom van vyf-en-vyftig (55) jaar aftree ná vóórafkennisgewing aan die Werkgewer, maar is egter verplig om af te tree by die bereiking van die ouderdom van vyf-en-sestig (65) jaar.

8.
ALGEMEEN
8.1
PERSONEELVERMINDERING

In geval van personeelvermindering wat weens omstandighede buite die beheer van die Werkgewer toegepas moet word, bv weens die finansiële situasie van die Gemeente of enige ander operasionele (bedryfs)vereistes, en daar kan geen ander uitweg gevind word nie, sal die personeelvermindering hanteer word ooreenkomstig die Kerkorde (2004), Artikel 12, die daarby-passende sinodale  besluite - en die toepaslike Suid-Afrikaanse wetgewing.

8.2
REGSAANSPREEKLIKHEID

8.2.1
Die Werkgewer sal nie aanspreeklik wees vir enige verlies of skade aan persoonlike eiendom van enige Werknemer nie.

8.2.2
Die private voertuig van die Werknemer word ook op eie risiko op die kerkperseel parkeer - ook gedurende enige diensbeurt, verrigting van amptelike pligte of bywoon van enige gemeentelike byeenkoms. Die Werknemer is self verantwoordelik vir sy voertuie se assuransie.

8.3
HELE OOREENKOMS

Beide ondergetekende partye erken en aanvaar hiermee dat hierdie dokument al die diensvoorwaardes bevat soos ooreengekom, en alle vorige ooreenkomste vervang wat bestaan het tussen die Werknemer en Werkgewer, hetsy  mondelings of skriftelik. Enige veranderinge aan die bepalinge soos ooreengekom in hierdie dokument sal slegs geldig en afdwingbaar wees indien hierin vervat en onderteken deur beide partye.

8.4
WYSIGING VAN HIERDIE MEMORANDUM VAN OOREENKOMS

Die Werknemer aanvaar dat  hierdie Memorandum van Ooreenkoms van tyd tot tyd hersien en aangepas mag word wanneer nodig, om vir nuwe omstandighede voorsiening te maak. Voordat enige sodanige wysigings aangebring word, sal die voorgestelde wysigings eers met die Werknemer ooreengekom word.

8.5
SKEIBAARHEID VAN KLOUSULES

Alle klousules en bepalings in hierdie Memorandum van Ooreenkoms is skeibaar. In die geval waar enige klousule of bepaling bevind word ongeldig of onafdwingbaar te wees, sal die oorblywende bepalings en dele daarvan steeds in werking en van krag bly.

8.6
VERBINTENIS TOT ONDERWERPING AAN DIE GESAG VAN DIE KERKVERBAND EN DIE SUID-AFRIKAANSE WETGEWING

Met die ondertekening van hierdie Memorandum van Ooreenkoms, verklaar ons onderskeidelik as Werkgewer en Werknemer dat ons ons neerlê by die bepalings van alle toepaslike Suid-Afrikaanse wetgewing, die Kerkorde en besluite van die Algemene Sinode van die NG Kerk, besluite van die Sinode van Wes-Transvaal en/of van die Ring van Potchefstroom, soos van tyd tot tyd gewysig.

8.7
VERKLARING DEUR DIE WERKNEMER

Met die aanvaarding van hierdie Memorandum van Ooreenkoms deur die ondertekening daarvan, verklaar en bevestig ek dat ek getrou sal bly aan die Legitimasieverklaring wat ek onderteken het en wat ek aanvaar het as kode vir optrede deur 'n Predikant van die Nederduitse Gereformeerde Kerk.

8.8
DATUM VAN INWERKINGTREDE

Die partye kom verder ooreen dat hierdie Memorandum van Ooreenkoms  in werking  tree op die datum van ondertekening deur die partye.

Geteken op hierdie 
............................. dag van ........................................................200......

te  .............................................................................

Werknemer/Predikant:  ............................................ 
Getuie:  .....................................................

Nms Werkgewer:  ................................................... 
Getuie: .................................................... 


BYLAE A

AANSTELLINGSBRIEF
NG KerkPotchefstroom-Noord

Posbus 20865

Potchefstroom

2520


Datum: ..........................................

Ds HERMANUS TAUTE

SA Identiteitsnommer:

Geagte ds Taute,

U word in terme van Artikel 29 van die Wet op Basiese Diensvoorwaardes, 1997 (Wet 75 van 1997) hiermee in kennis gestel dat u aangestel is as Predikant  met opdrag Sending in Portugal. U diens tree met die ondertekening hiervan in werking.

By ondertekening van hierdie aanstellingsbrief verbind u uself  daaraan om al die voorwaardes van diens, asook die bepalings soos vervat in die Memorandum van Ooreenkoms tussen uself en die Werkgewer, wat op u van toepassing sal wees, te onderhou vanaf datum van hierdie aanstellingsbrief.

U word alle sukses toegewens in ons diens.

.................................................................
.........................................................

HANDTEKENING VAN WERKGEWER
DATUM VAN ONDERTEKENING

SERTIFIKAAT VAN AANVAARDING
*
Hiermee aanvaar ek my aanstelling en onderneem ek om  my pligte hiervandaan stiptelik uit te voer. Ek verstaan en aanvaar al die voorwaardes en bepalings soos vervat in die Memorandum van Ooreenkoms.

*
Ek bevestig hiermee dat ek vertroud is met die huidige Personeelbeleid van die Werkgewer. Die inhoud is aan my voorgehou en ek aanvaar dit.

*
Ek verstaan en aanvaar dat my diensvoorwaardes van tyd tot tyd kan verander, maar dat die Werkgewer vóóraf  met my sal onderhandel, voordat enige van die voorwaardes gewysig word.

.................................................................
...............................................................

HANDTEKENING VAN WERKNEMER 
DATUM VAN ONDERTEKENING


BYLAE B
PLIGSTAAT: PREDIKANT MET OPDRAG SENDING IN PORTUGAL
WERKNEMER: Ds HERMANUS TAUTE
SA Identiteitsnommer: 

Pligte hieronder vermeld, is veral ook geldig met betrekking tot die lidmate van die Gemeentes van die Igreja Reformada em Portugal (Lisboa  en Porto).

U pligte soos vervat in Artikel 9 van die Kerkorde (2004) van die Nederduitse Gereformeerde Kerk, in lyn met die bepalings van Artikels 48 tot 57, sal die volgende pligte insluit:

1.
Die deeglike en biddende voorbereiding van preke.

2.
Aktuele en Skrifgetroue prediking van die Woord van God.

3.
Beplanning van - en leiding neem tydens - eredienste.

4.
Bediening van die sakramente volgens die jaarprogram.

5.
Leiding van Bybelstudies en van onderrig- en toerustingsgeleenthede vir lidmate en kerkraadslede.

6.
Behartiging van kategese en voorbereiding van finale-jaar katkisante vir belydenisaflegging, 

7.
Toesighouding oor die jeugbediening op alle vlakke.

8.
Opleiding en begeleiding van kategete vir hulle taak.

9.
Behartiging van doopkategese vir ouers - en die bediening van die doop aan kinders van lidmate.

10.
Waarneem van begrafnisdienste en huweliksbevestigings wanneer daartoe versoek.

11.
Behartiging van huwelikskategese met voornemende huwelikspare.

12.
Toerusting van lidmate vir hulle roepingsvervulling en die opleiding van gemeentelike leiers vir hulle leierskapfunksies in die kerk.

13.
Begeleiding van die IRP-gemeentes in hulle getuienis en evangelisering na buite - en die inkorporering van nuwe gelowiges by die kerk.

14.
Behartiging van die herderlike sorg, veral in die vorm van gereelde huisbesoek, saam met of sonder die betrokke kerkraadslede ten einde die geestelike stand en welsyn van die lidmate te peil en op te bou.

15.
Hospitaalbesoek en siekebesoek aan lidmate indien die leraar kennis ontvang het van gemeentelede wat in die hospitaal of siek is.

16.
Krisisberading aan lidmate wanneer die behoefte ontstaan.

17.
Doen van huweliks- en gesinsberading, waar en wanneer nodig.

18.
Gereelde besoeke aan - en ondersteuning en bemoediging van - bejaarde lidmate vir sovér dit enigsins moontlik is.

19.
Begeleiding van lidmate en diensgroepe/aksies/kommissies ter verwesenliking van die gemeentes se roeping na binne sowel as na buite teenoor die ongelowige wêreld en die breër gemeenskap.

20.
Deelname aan die organisasie, leiding en bestuur van alle gemeentelike aktiwiteite waar nodig - in samewerking met die ouderlinge en diakens.

21.
Uitoefening van die kerklike opsig en tug oor lidmate in samewerking met die Kerkraad.

22.
Bywoning van kerkraadsvergaderings en ander meerdere vergaderings van die kerk waarheen die Predikant afgevaardig word.

23.
Behartiging van die nodige administrasie en die skryf van verslae en briewe soos vereis word deur die amp wat beklee word.

24.
Neem van leiding in die bou van verhoudinge met ander gemeentes en denominasies, saam met die lidmate en betrokke kerkrade.

25.
Enige ander redelike versoek soos van tyd tot tyd aan die leraar gerig deur die Werkgewer of deur die IRP-kerkrade..

Pligte soos hierbo uiteengesit, is aan die Werknemer voorgehou.
GETEKEN:

................................................................
................................................................

Werknemer
Werkgewer

.................................................................
................................................................

DATUM
PLEK

Die ondertekening van hierdie Memorandum van Ooreenkoms is onderhewig aan die vóórafondertekening van die aanstellingsbrief van die Werkgewer deur beide partye, asook die pligstaat van die Werknemer.

